
~ ᐱᕙᓪᓕᐊᔪᓕᕆᔨᓄᑦ ᓴᖅᑭᑕᖅ ~ 

 

 
ᑭᖑᕙᕆᐊᖅᑎᑦᓯᓂᖓᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓪᓗᑎᒃ ᔫᓂ 6-ᒥᑦ 8-ᒧᑦ 2017 
ᑐᓵᑎᑦᓯᓂᖅ ᐱᔾᔪᑎᒋᓪᓗᒍ ᓄᓇᕗᒥ ᓇᓄᐃᑦ ᑲᑐᔾᔨᓪᓗᑎᑦ ᐊᐅᓚᑦᓯᓂᕐᒥᒃ ᐸᕐᓇᐃᔭᐅᑦ 

 
(ᔫᓂ 5, 2017 – ᐃᖃᓗᐃᑦ, ᓄᓇᕗᑦ)  ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ  ᐃᓱᒪᓕᐅᓚᐅᕐᒪᑕ ᑭᖑᕙᕆᐊᕆᔪᒪᓪᓗᑎᒃ 
ᑲᔪᓯᓂᐊᓚᐅᖅᑐᒥᑦ ᔫᓂ 6-ᒥᑦ 8-ᒧᑦ ᓈᓚᖕᓂᖃᕐᓗᑎᒃ ᐱᔾᔪᑕᐅᓗᓂ ᑎᑎᕋᕆᐊᓐᖓᖅᓯᒪᔪᖅ ᓄᓇᕗᒥ ᓇᓄᐃᑦ ᑲᑐᔾᔭᐅᓗᑎᒃ 
ᐊᐅᓚᑕᐅᓂᖏᓐᓄᑦ ᐸᕐᓇᐃᔭᐅᑦ ᐅᑭᐊᒧᑦ 2017. ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᓚᐅᖅᑐᑦ ᑎᑭᑕᐅᓚᐅᖅᑐᑎᒃ ᑎᑎᖅᑲᒧᑦ 
ᕿᑭᖅᑖᓗᖕᒥ ᐆᒪᔪᓕᕆᔨᒃᑯᓐᓂᑦ (ᒪᐃ 26 ᐊᒻᒪᓗ ᔫᓂ 2, 2017) ᐊᒻᒪᓗ ᑭᕙᓪᓕᕐᒥ ᐆᒪᔪᓕᕆᔨᓂᑦ (ᔫᓂ 2, 2017), 
ᑐᓴᖅᑎᑦᓯᓚᐅᕐᒪᑕ ᑕᐃᑲᓂ ᐅᐸᖕᓂᐊᕐᓂᕋᕋᑎᒃ ᑐᓵᑎᑦᓯᓂᕐᒧᑦ. ᐱᔾᔪᑕᐅᓗᐊᖅᑐᓂ ᐅᖃᖅᑕᐅᓯᒪᔪᖅ ᑖᒃᑯᓇᓐᖓᑦ ᒪᕐᕉᖕᓂᑦ 
ᑎᒥᐅᔫᖕᓂᑦ ᑮᓇᐅᔭᓂᒃ ᐅᖃᕆᐊᖅᑐᖅᑐᓄᑦ ᐊᑭᓕᐅᑕᐅᔪᓂᒃ ᓈᒻᒪᒃᑐᓂᒃ ᐊᑭᓖᔪᓐᓇᓚᐅᓐᖏᒻᒪᑕ ᖃᖓᑕᔾᔪᑎᒃᓴᓂᒃ ᐊᒻᒪᓗ 
ᑐᔪᕐᒥᔾᔪᑎᒃᓴᓂᒃ ᐃᓘᓐᓇᖏᓐᓄᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᑦ ᐆᒪᔪᓕᕆᔨᒃᑯᑦ. 

ᐆᒪᔪᓕᕆᔨᕐᔪᐊᒃᑯᑦ ᒪᓕᒐᖅᑎᒍᑦ ᐊᑭᓖᔪᒫᕐᓂᐊᖅᓯᒪᓐᖏᓚᑦ ᖃᖓᑦᑕᐅᑎᓄᑦ ᐊᒻᒪᓗ ᑐᔪᕐᒥᔾᔪᑎᓄᑦ ᐅᓚᐅᓂᐊᖅᑐᓄᑦ 
ᑐᓵᑎᑦᓯᓂᕐᒥ. ᑕᐃᒪᐃᑦᒪᑦ, ᑮᓇᐅᔭᓂᑦ ᓇᓗᓇᐃᕆᔨᒪᓐᖏᓚᑦ ᐆᒪᔪᓕᕆᔨᕐᔪᐊᒃᑯᑦ ᐊᕐᕌᒍᒥ ᑮᓇᐅᔭᖅᑑᑎᒃᓴᒥᖕᓂ. 
ᑕᐃᒪᐃᒃᑲᓗᐊᖅᑎᓪᓗᒍ, ᑖᑦᓱᒧᖓᑐᐊᖅ ᓈᓚᖕᓂᕐᒧᑦ ᑐᕌᖓᑎᓪᓗᒍ ᓇᓂᓯᔪᓐᓇᓚᐅᖅᑐᑦ ᐊᑭᓕᐅᑎᒃᓴᓂᒃ 18-ᓄᑦ ᐃᓄᖕᓄᑦ 
(18) ᐊᖑᓇᓱᒃᑎᓄᑦ ᐃᓘᓐᓇᖏᓐᓂᑦ ᐊᖕᒍᖅᓯᒪᔪᓂ ᐆᒪᔪᓕᕆᔨᐅᔪᓄᑦ (ᕿᑭᖅᑖᓗᒃ, ᑭᕙᓪᓕᖅ ᐊᒻᒪᓗ ᕿᑎᒃᒥᐅᑦ). 

ᒪᒥᐊᒃᑲᓗᐊᖅᐳᑦ ᐆᒪᔪᓕᕆᔨᕐᔪᐊᒃᑯᑦ ᑐᑭᓯᓂᕐᓗᖕᓂᐅᓚᐅᖅᑐᒥᒃ ᑮᓇᐅᔭᖃᖅᑎᑦᓯᓂᕐᑯᑦ ᑭᖑᕙᕆᐊᕆᔭᕆᐊᖃᕋᒥᒃ 
ᓈᓚᖕᓂᐅᔪᒥᒃ, ᐱᓕᕆᖃᑎᖃᑐᐃᓐᓇᕆᐊᖃᓕᖅᐳᑦ ᐊ/ᒃᑐᖅᓯᒪᔪᓂ ᐆᒪᔪᓕᕆᔨᓂᒃ ᐊᒻᒪᓗ ᓄᓇᓕᖕᓂ ᐊᖑᓇᓱᖅᑐᓕᕆᔨᒃᑯᑦ 
ᑎᒥᖁᑎᖏᓐᓂᒃ - ᐊᒻᒪᓗᑦᑕᐅᖅ ᑲᓇᑕᒥ ᒐᕙᒪᒃᑯᓐᓂᒃ ᐊᒻᒪᓗ ᓄᓇᕗᑦ ᑐᓐᖓ/ᒃᑯᓐᓂᒃ - ᐃᓚᒋᔭᐅᑎᑦᓯᔪᓐᓇᕈᒪᓪᓗᑎᒃ 
ᐊᒃᑯᖅᑕᐅᓂᐊᖅᑐᓂᒃ ᐃᓄᐃᑦ ᐆᒪᔪᓄᑦ ᑎᒥᖁᑎᒋᔭᖏᑦ ᐃᓚᒋᔭᐅᔪᓐᓇᖃᓪᓗᒋᑦ ᐆᒪᔪᓕᕆᔨᕐᔪᐊᒃᑯᑦ ᓈᓚᖕᓂᕆᔭᖏᓐᓂ. 

ᐱᔪᒪᒍᑦᓯ ᑐᑭᓯᒋᐊᕈᑎᒃᓴᓂᒃ ᑕᒪᓐᓇ ᑭᖑᕙᕆᐊᖕᓂᒃ ᐱᔾᓗᒍ ᓈᓚᖕᓂᕐᒧᑦ, ᐊᐱᕆᔪᓐᓇᖅᓱᑎᑦ ᐆᒪᔪᓕᕆᔨᕐᔪᐊᒃᑯᑦ 
ᑎᑎᕋᕐᓗᑎᑦ ᐆᒪᔪᓕᕆᔨᕐᔪᐊᑯᓐᓂᑦ ᐅᕙᓂ: 

NUNAVUT WILDLIFE MANAGEMENT BOARD 
P.O. Box 1379, Iqaluit, NU, X0A 0H0 

Phone: (867) 975-7300 
Fax: (888) 421-9832 

E-Mail: receptionist@nwmb.com 
Website: www.nwmb.com 

http://www.nwmb.com/

